O internacionalismo
como eixe dunha solidariedade
Sur-Norte global co MST de Brasil

Durante uns doce dias entre os meses de xullo e agosto deste ano 2024 tivo lugar un En-

contro de colectivos, comités e organizacions de apoio ao Movemento dos traballadores - e

traballadoras- rurais Sen Terra de Brasil (MST) na Escola Nacional Florestan Fernandes (a

ENFF), Guararema-SP, a escola internacionalista dos pobos.

ste encontro reformulouse como unha preparacion dos

comités de apoio ao MST tras o aprazamento da cele-

bracion do VIl Congreso do MST ata xullo de 2025. Unha
decision que finalmente se levou a cabo tras das inundaciéns
madis graves ocorridas no sur de Brasil nos ultimos anos,
como consecuencia dos impactos reais da emerxencia clima-
tica, que anegou diversos campamentos e asentamentos, e
arrasou con gran extension de terras de producion de arroz
ecoloxico, afectando a centos de desprazados e xerando
abundantes perdas en Eldorado do Sul (no estado de Rio
Grande do Sul).

Aproximadamente, medio cento de persoas estivemos
na ENFF para colaborar tanto cos labores de reconstrucion
das zonas afectadas, como tamén na rearticulacion de co-
lectivos e organizacion de apoio solidario ao MST dende o

denominado Norte-Global co Sector de Internacionalismo do
Movemento Sen Terra: cunha importante representacion de
EEUU (incluido Porto Rico), Francia, Inglaterra, tamén dende
Euskadi, Catalunya e diferentes territorios do Estado espafiol;
en cuxo grupo igualmente se poderia incluir a representantes
procedentes de China.

Estes dias desenvolvéronse cunha metodoloxia de alter-
nancia activa entre a formacion e a vivencia. A primeira parte
consistia no estudo e a formacién a respecto da coxuntura
politica, as consecuencias da globalizacion capitalista, a histo-
ria do MST, tamén se puideron establecer debates verbo das
estratexias de loita en materia de feminismos, movemento
negro, agroecoloxia e internacionalismo, entre outras. Da
mesma maneira, estableceuse a autoxestion do traballo cun-
ha distribucion das tarefas de limpeza, recollida e preparacion



de actividades. Posteriormente, a segunda parte da estadia
estivo marcada pola convivencia en diferentes campamentos,
asentamentos e espazos produtivos do MST no estado de
Parana, en Sao Paulo, tamén en Brasilia e no estado de Para.
Nesta visita puidemos testemunar a relevancia das escolas do
campo, as escolas itinerantes, os servizos de atencién sanita-
ria no medio rural, as dreas de producién agroecoldxica, sen
velenos, as agroindustrias de grans, azucre e lacteos xestio-
nada por cooperativas, a rede de tendas do campo e demais
infraestruturas construidas no medio rural brasileiro.

Podemos engadir que tivemos a oportunidade de ce-
lebrar a constitucién dun novo assentamento de reforma
agraria na zona da Amazonia brasileira, na rexion do nordés
do Estado de Pard, onde Entrepobos vén acompafando a
loita pola terra do MST dende hai unha década, aproxima-
damente, nun contexto de conflito social intenso.

LINAS E ESTRATEXIAS DE TRABALLO MAIS
INFLUINTES IMPULSADAS POLO MST

Este ano fanse 40 anos dende o xurdimento do MST como
movemento campesifio que aglutina loitas histéricas cam-
pesinas, indixenas, quilombolas, ribeirinhas e sindicais de
loita pola terra, polos territorios, pola vida. Nestes afos tense
convertido en, probablemente, un dos movementos sociais
de masas mdis influintes no mundo, e podemos resumir as
suas lifas de actuacion internacionalista na actualidade en
seis eixes de especial relevancia.

O primeiro dos eixes seria a Asociacién de Amigos e
Amigas da ENFF, que procura a autonomia e solvencia dun-
ha escola de formacion técnica e politica de referencia a
escala mundial. Inaugurada no afio 2005, a Escola Nacional
Florestan Fernandes estivo marcada pola construcion colec-
tiva e solidaria, co apoio de diversas organizacions e persoas
relevantes de todo Brasil e do resto do mundo, e & que nos
podemos asociar dende calquera pais. A finalidade desta

campana baséase no sostemento e fortalecemento dunha
Escola que se converteu no espazo fundamental da rede
de escolas transformadoras do MST, pero non s6, senon
tamén de Via Campesifia. O vindeiro ano celébranselos vinte
anos da escola mdis internacionalista e campesiia, coa que
Entrepobos estivo colaborando dende 0 2003 con diferentes
proxectos de cooperacion, en particular coa Biblioteca Anto-
nio Candido, e cun acompafamento politico e formativo con
esta e outras escolas do MST.

0 segundo deles serfa a Campafa “Plantar Arbores e
Producir Alimentos Saudables” que foi lanzada durante o
ano 2020 coa intencién de plantar 100 milléns de arbores
en dez anos en todas as escolas de campo, cooperativas,
centros, prazas, cidades, asi como promover a producién de
alimentos sen velenos, como xeito de denuncia do modelo
agro-capitalista de producion e destrucion do medio am-
biente que representa o Agronegocio (Agribussines). Unha
campafia que incltie unha ollada global, aberta & participa-
cion de persoas de calquera parte do mundo e 4 realizacion
de accions coordinadas en distintos territorios, na que tamén
podemos participar.

O terceiro eixe estaria dedicado a unha nova estratexia de
financiamento colectivo a través do Financiamento Popular
(Finapop) para a producion de alimentos saudables, ¢ dicir,
pretende ampliar as opcidns de crédito para as cooperativas
da agricultura familiar situados en dreas para unha reforma
agraria en Brasil. Ainda que a participacion directa neste tipo
de financiamento require ter identidade e rexistro dun CPF
brasileiro (Cadastro de Pessoa Fisica), as persoas interesadas,
tanto en Brasil como noutros paises, poden difundir esta
iniciativa. Tratase dunha nova estratexia de carécter finan-
ceiro que xurde no ano 2020 pero que tomou unha nova
dimension nas Ultimas semanas cunha nova campafa de
adhesions ao fortalecemento das cooperativas, asociacions,
as agroindustrias e a producion agroecoléxica de alimentos

da agricultura familiar, reforzando asi o desafio de construir
unha soberania alimentaria a nivel internacional.

O cuarto dos eixes estaria vinculado a todo aquilo que
abrangue o traballo do MST e que consideramos de gran tras-
cendencia transformadora. E dicir, os e as Sen Terra xeraron
unha identidade simbolica, recofiecida tanto no medio rural
como nas cidades. E nesa proxeccion politica e social non se
pode menosprezar o papel do periddico Brasil de Fato, a edi-
torial Expressao Popular, as radios comunitarias e manifesta-
cions culturais (publicaciéns, musicas, documentais, misticas,
espazos propios de teatro e concertos, etc.) que entretecen a
identidade Sem Terra cunha emancipacion dos pobos.

O quinto e sexto, os imprescindibles, estarian ligados di-
rectamente tanto & producidn agroecoléxica como ao con-
sumo de produtos agroalimentarios procedentes das areas
de producién de reforma agraria e agricultura familiar, cam-
pamentos e asentamentos do MST e a sUia engrenaxe entre
o rural e o urbano. E dicir, actualmente, o MST conta con
tendas propias denominadas Armazen do Campo en todas
as capitais do pais onde esta organizado, e algunhas outras
cidades importantes, onde se distribtien grande parte dos
produtos das familias asentadas no MST, mesmo doutros
pequenos produtores familiares ou colectivos, alimentos ela-
borados nas agroindustrias do MST, asi como outros mate-
riais (gorras, camisetas, mochilas, bandeiras, mandiles, panos
de cocing, etc.). Ademais, durante os tltimos anos tamén se
consolidaron as Cozinhas Solidarias que durante a pandemia
da Covid-19 repartiron alimentos a milleiros de persoas e
dotaron de méscaras a centos de barrios brasileiros. Estas
cocifias, xunto con outras redes de tendas denominadas Sa-
coldo, situadas xeralmente en barrios periféricos de grandes
urbes, xeraron unha importante rede de abastecemento de
alimentos saudables e accesibles para a sociedade brasileira.

APOIO INTERNACIONALISTA CARA

E DENDE O NORTE-GLOBAL

Dende este denominado Norte-Global constituiuse unha
rede internacionalista de apoio ao MST que abrangue co-
mités, colectivos e organizacions de diferentes paises. Estas
lifas de apoio sintetizanse na accidn de contribuir, na medi-
da das nosas posibilidades, coas iniciativas impulsadas polo
MST, asi como denunciar as agresions e violencia no campo
e manter o pulso dunha alternativa social, econémica e po-
litica para a emancipacion dos pobos.

Ademais, reunidos co Sector de Internacionalismo do
MST, promovéronse algunhas pautas estratéxicas e deman-
das para poder construir a Asemblea Internacional dos Pobos
(AIP), en paralelo & construcion da rede ‘ALBA movementos'
que conserva unha vision e accidn propia dos movementos
populares mdis centrado en Latinoamérica e o Caribe.

O MST conta, pola stia parte, con brigadas internacionais
permanentes en territorios nos que se suceden significati-

Internacionalistas
criando comités,
emancipando os povos
com o MST.

(Brasil, 2024)

vos desafios, como pode ser Venezuela, Cuba, Haiti, Zambia,
Sudéfrica ou China, ao que caberia sumar outros de enlace
en EEUU, na Unidn Europea e en Asia. Entre elas, sen dubi-
da, poderiamos destacar as Brigadas bianuais en Palestina,
onde se estan volcando co pobo palestino na defensa dos
dereitos humanos e fronte ao xenocidio televisado. Nesta
ocasion puidemos apreciar esa solidariedade en espazos re-
conditos do interior de Brasil e da Amazonia, coa presenza
de centos de bandeiras, murais e manifestacions de denun-
cia e reivindicacion do dereito a existir do pobo palestino.

En definitiva, estariamos ante a configuracion dunha rede
de apoio na que poder debater, analizar e reforzar novas
estratexias transformadoras de colaboracion co MST en cinco
lifas fundamentais como son: a Agroecoloxia, as Soberanias,
os Dereitos Humanos, a Formacion Politica-Técnica e os Femi-
nismos. Todo iso no camifio cara a celebracidn do Vil Congre-
so do Movemento Sen Terra, esta vez con decisions inéditas
que proceden do Sur-Global cara ao Norte-Global. #

Contacto de Entrepobos
para colaboracions co MST:
comitemstalacant@gmail.com
658107207

Enlaces de interese

Armazém do campo
www.armazemdocampo.shop

Finapop
https://finapop.com.br/

Publicacion Tricontinental (abril 2024)
https://thetricontinental.org/es

Dossier 75. ‘La organizacién politica del Movimien-
to de Trabajadores Rurales Sin Tierra de Brasil

Redes Sociais
@movimentosemterra

